
UUM ONLINE: Malaysian Journal of Learning and Instruction (MJLI) telah menerima Ketua
Pengarang baharu bagi sesi 2020-2021 pada tahun ini bagi memantapkan lagi MJLI.

Maijlis penyerahan nota serah tugas telah diadakan di Manager’s Coffee yang menyaksikan
mantan Ketua Pengarang MJLI, Prof. Dr. Rosna Awang Hashim menyerahkan nota serah
tugas tersebut kepada Ketua Pengarang baharu, Prof. Madya Dr. Faekah Tengku Ariffin, baru-
baru ini.

Prof. Dr. Rosna berkata, beliau meletakkan keyakinan dan sepenuh kepercayaan kepada
kepimpinan baharu termasuk semua sidang pengarang untuk memikul tanggungjawab
diamanahkan.

“Terima kasih kepada pengurusan universiti dan Pusat Pengajian Pendidikan dan Bahasa
Moden (SEML) kerana memberi kepercayaan selama 10 tahun kepada saya untuk
mengemudi MJLI ini.

“‘Bukan mudah untuk mengetuai dan menguruskan jurnal dari aspek saringan, penilaian dan
penerbitan makalah sehingga MJLI kini telah berjaya berada di kedudukan Q3 dalam bidang
Pendidikan, Q2 dalam Cultural Studies dan Q4 dalam bidang Psikologi,” katanya.

Maijlis serah tugas ini turut dihadiri Timbalan Naib Canselor (Penyelidikan dan Inovasi), Prof.
Dr. Ayoib Che Ahmad yang turut merakamkan terima kasih kepada Prof. Dr. Rosna di atas
sumbangan beliau selama ini kepada jurnal.

Menurutnya, pengindeksan jurnal MJLI ke dalam SCOPUS juga merupakan salah satu aspek
menaikkan ranking universiti dan membolehkan hasil kajian akademik dari dalam dan luar
negara diterbitkan dalam MJLI.

Katanya, beliau berharap MJLI akan terus mantap dan kedudukannya akan meningkat kepada
Q1 dibawah kepimpinan baharu ini.

Turut diraikan mantan sidang pengarang MJLI yang telah tamat tempoh dan bersara seperti
Prof. Dr. Norshuhada Shiratuddin, Prof. Dr. Arsaythamby Veloo, Prof. Madya Dr. Ruzlan Md.
Ali, Prof. Dr. Nor Aziah Abd Manaf, Prof. Madya Dr. Sarimah Shaik Abdullah dan Prof. Madya
Dr. Noor Hashima Abd Aziz.

